
SİYASƏT

Bakının Əbu­Dabi qardaşı
ùərq və 4ərbin kəsiúməsində vaKid cəbKə

Azərbaycanın paytaxtı Bakı ilə Birləşmiş Ərəb Əmirliklərinin paytax-
tı Əbu-Dabi arasında qardaşlaşma münasibətlərinin yaradılması haqqında 
anlaşma memorandumunun imzalanması əməkdaşlığın genişləndirilməsi və 
strateMi tərəfdaşlığın daha da möhkəmləndirilməsi baxımından mühüm əhə-
miyyət kəsb edir. Bu proses Bakı–Əbu–Dabi oxunun Avrasiya geosiyasətin-
dəki çəkisini artıran, iqtisadi diversifikasiyanı sürətləndirən və enerMi keçidi 
dövründə “yaşıl enerMi” körpüsünü möhkəmləndirən strateMi gedişdir. 

Birləşmiş Ərəb Əmirliklərinin (BƏƏ) 
paytaxtı Əbu­Dabinin Bələdiyyələr və Nəq­
liyyat Departamentinin sədri Məhəmməd 
Əli Əl­Şorafanın rəhbərlik etdiyi yüksəksə­
viyyəli nümayəndə heyətinin Bakıya səfəri 
çərçivəsində rəsmiləşdirilən sənəd Cənubi 
Qafqazın lider dövləti ilə Körfəz regionu­
nun aparıcı iqtisadi gücü arasındakı strateji 
tərəfdaşlığın institusional səviyyədə, yəni 
bələdiyyə və şəhər idarəçiliyi müstəvisində 
dərinləşdiyini nümayiş etdirir. Fevralın 2­də 
Azərbaycan Prezidenti İlham Əliyev və BƏƏ 
Prezidenti Şeyx Məhəmməd bin Zayed Al 
Nəhyan arasında baş tutmuş müzakirələr və 
Bakı Şəhər İcra Hakimiyyətinin başçısı Eldar 
Əzizovla keçirilən görüşdə səsləndirilən fi­
kirlər, prosesin köklərinin dövlət başçılarının 
siyasi iradəsinə dayandığını sübut edir.

Bakı və Əbu­Dabi şəhərləri müvafiq 
olaraq Xəzər hövzəsi və Fars körfəzinin qə­
rarvermə mərkəzləridir. Həmin mərkəzlə­
rin “qardaşlaşması” anlayışı simvolik məna 
yükündən daha çox praqmatik iqtisadi və 
texnoloji inteqrasiya hədəflərini ehtiva edir. 
Eldar Əzizovun qonaqlara təqdim etdiyi, 
ərəb dilinə tərcümə olunmuş “Vətən mü­
haribəsi tarixi. Şəxsiyyət faktoru” kitabı da 
Azərbaycanın regionda yaratdığı yeni reallıq­
ların ərəb dünyasında da qəbul edilməsi, 44 
günlük müharibənin nəticələrinin və liderlik 
faktorunun dost ölkələrdə təbliği baxımın­
dan müstəsna əhəmiyyət daşıyır. Məhəmməd 
Əli Əl­Şorafanın Bakıdakı inkişaf tempini, 
şəhər idarəçiliyinin e൵ektivliyini yüksək 
qiymətləndirməsi və “iki paytaxtın bir­birin­
dən öyrənəcəyi çox şey var” deməsi gələcək 
əməkdaşlığın qarşılıqlı təcrübə mübadiləsinə 
əsaslanan bərabərhüquqlu tərəfdaşlıq olaca­
ğından xəbər verir.

Ən maraqlı məqam imzalanmış sənə­
din hansı praktiki nəticələr doğuracağı və 
prosesdən sonra nələrin baş verəcəyidir. İlk 
növbədə, şəhər idarəçiliyi sahəsində rəqəm­
sal transformasiya təcrübəsinin mübadiləsi 
gözlənilir. Məlumdur ki, Əbu­Dabi “Smart 

City” konsepsiyalarının tətbiqində qlobal 
liderlərdən sayılır və Bakı şəhərinin Baş 
Planının icrası prosesində süni intellektə 
əsaslanan nəqliyyat idarəetmə sistemlərinin, 
kommunal xidmətlərin avtomatlaşdırılma­
sının və ekoloji monitorinq şəbəkələrinin 
qurulmasında həmin texnologiyalardan is­
tifadə edilməsi ehtimalı olduqca yüksəkdir. 
Memorandum, həmçinin, şəhər nəqliyyatı 
infrastrukturunun optimallaşdırılması is­
tiqamətində birgə layihələrə zəmin yarada­
caq. Xüsusilə, Bakıdakı tıxac probleminin 
həllində Əbu­Dabinin çoxzolaqlı yollar və 
intellektual işıqfor sistemləri ilə bağlı təcrü­
bəsi tətbiq edilə bilər. Digər tərəfdən, Bakı 
özünün tarixi memarlıq irsinin qorunması, 
şəhərsalma estetikası və yaşıllıq zonaları­
nın salınması sahəsindəki unikal təcrübəsini 
Əbu­Dabi ilə bölüşərək səhralıq iqlimində 
urbanizasiya problemlərinin həllinə töhfə 
verə bilər.

Lakin məsələnin strateji tərəfi enerji keçi­
di və �yaşıl enerji� dəhlizləridir. Azərbaycan 
və BƏƏ ənənəvi neft­qaz ixracatçısı olsalar 
da, bərpaolunan enerji mənbələrinə keçid 
prosesində qlobal liderlər sırasındadırlar. 
BƏƏ­nin �Masdar� şirkətinin Azərbaycanda 
həyata keçirdiyi nəhəng günəş və külək ener­
jisi layihələri Bakı və Əbu­Dabi arasındakı 
əlaqələrin əsas sütununu təşkil edir. İmzala­
nan memorandum şəhər səviyyəsində enerji 
səmərəliliyi, binaların istilik izolyasiyası və 
ictimai nəqliyyatın elektrikləşdirilməsi kimi 
�yaşıl təşəbbüs”lərin sinxronlaşdırılmasına 
imkan verəcək. Bakı və Əbu­Dabi neft era­
sından sonrakı dövrə hazırlıq mərhələsində 
olan meqapolislər kimi, davamlı inkişaf mo­
dellərini birlikdə formalaşdırmaq niyyətində­
dir.

Digər məqam Orta Dəhliz layihəsidir. 
Əbu­Dabi limanlarının logistik imkanları ilə 
Bakı Beynəlxalq Dəniz Ticarət Limanının 
(Ələt) potensialının əlaqələndirilməsi Şərq­
Qərb ticarət dövriyyəsində hər iki şəhərin 
hab rolunu gücləndirəcək. Bələdiyyələr və 

Nəqliyyat Departamentinin sədrinin Bakı­
ya səfəri zamanı nəqliyyat sektoruna vur­
ğu edilməsi gələcəkdə Əbu­Dabi logistika 
şirkətlərinin Azərbaycandakı azad iqtisadi 
zonalarda, xüsusilə Ələt Azad İqtisadi Zona­
sında  təmsilçiliklərinin artacağını və yükda­
şımaların idarə edilməsində rəqəmsal həllərin 
birgə tətbiqini vəd edir. Bu, Çindən Avropaya 
uzanan ticarət yolunda Bakının strateji əhə­
miyyətini artırmaqla yanaşı, Əbu­Dabinin də 
Avrasiya bazarlarına çıxışını asanlaşdıracaq.

Sənədin siyasi çəkisi həm də ondan 
ibarətdir ki, Azərbaycanın xarici siyasətində 
Körfəz ölkələri ilə əlaqələrin dərinləşməsi 
prioritetdir. Prezident İlham Əliyevin çox­
vektorlu və balanslaşdırılmış xarici siyasət 
kursunda BƏƏ ilə tərəfdaşlıq Qərb və Şərq 
arasında körpü rolunu oynayan Azərbaycanın 
diplomatik manevr imkanlarını genişləndirir. 
Eyni zamanda, BƏƏ üçün də Cənubi Qafqa­
zın lideri ilə yaxınlaşmaq regionda artan 
rəqabət mühitində mövqelərini möhkəmlət­
mək baxımından həyati əhəmiyyət kəsb edir. 
Qardaşlaşma memorandumu arxasında mil­
yardlarla dollarlıq investisiya portfeli, siyasi 
həmrəylik və ortaq strateji vizyon dayanan 
ciddi yol xəritəsidir. 

İmzalanan sənəd aşağıdakı hadisələrin 
baş verməsini şərtləndirəcək. Birincisi, yaxın 
aylarda Bakı ilə Əbu­Dabi arasında mütə­
madi fəaliyyət göstərən Birgə İşçi Qrupunun 
yaradılması və konkret fəaliyyət planının 
təsdiqlənməsi gözlənilir. İkincisi, təhsil sahə­
sində əməkdaşlığın genişlənməsi, Bakıdakı 
ali məktəblərlə Əbu­Dabi universitetləri ara­
sında tələbə və müəllim mübadiləsi proqram­
larının işə düşməsi real görünür. Üçüncüsü, 
mədəni diplomatiya çərçivəsində Bakıda 
“Əbu­Dabi günləri”nin və əksinə, Əbu­Dabi­
də “Bakı günləri”nin keçirilməsi  xalqlararası 
ünsiyyəti dövlətlərarası münasibətlərin sə­
viyyəsinə qaldıracaq. 

Mövcud razılaşmanın regional təhlükə­
sizlik arxitekturasına təsiri də gözardı edil­
məməlidir. Azərbaycan və BƏƏ­nin yaxın­
laşması regionda sabitlik və inkişaf tərəfdarı 
olan qüvvələrin mövqeyini gücləndirir. Er­
mənistanla sülh prosesinin müzakirə edildiyi 
bir dönəmdə Azərbaycanın qlobal ölkələrlə, 
o cümlədən ərəb dünyasının ən nüfuzlu döv­
lətlərindən biri ilə əlaqələrini şaxələndirmə­
si, rəsmi Bakının diplomatik masadakı əlini 
gücləndirən amillərdən biridir. 

Fevralın 11­də imzalanan Anlaşma 
Memorandumu Bakı ilə Əbu­Dabi arasın­
dakı məsafəni simvolik olaraq qısaldan, 
siyasi­iqtisadi bağları möhkəmləndirən və 
gələcəyə hesablanmış strateji addımdır. 
Sənəd neft kapitalının insan kapitalına və 
texnoloji inkişafa çevrilməsi prosesində 
hər iki tərəfin bir­birinə dəstək olmaq əz­
mini nümayiş etdirir. Qarşıdakı illərdə Bakı 
və Əbu­Dabinin birgə təşəbbüsləri Cənubi 
Qafqaz və Körfəz regionlarının inteqrasi­
yasında yeni səhifələr açacaq,  “yaşıl ener­
ji”dən tutmuş rəqəmsal iqtisadiyyata qədər 
geniş spektri əhatə edən layihələrin real­
laşmasına təkan verəcək. Həmçinin BƏƏ 
şirkətlərinin Qarabağ və Şərqi Zəngəzur­
da bərpa­quruculuq işlərinə daha fəal cəlb 
olunması üçün mənəvi və hüquqi zəmin 
rolunu oynayacaq.

qazandÕğÕ uğurlarÕ bu ifadə dəqiq əks etdirir

3ost-müharibə mərhələsi Azərbaycan üçün status-kvonun beynəlxalq 
sistem tərəfindən qəbul etdirilməsi prosesidir. Hərbi qələbənin siyasi 
nəticəyə çevrilməsi isə ardıcıl diplomatik fəaliyyət, normativ çərçivənin 
düzgün qurulması və diskurs üzərində nəzarət tələb edir. Rəsmi Bakı məhz 
bu məqamda fərqli strateMi davranış nümayiş etdirdi: məsələni emosional 
qalibiyyət ritorikasından çıxararaq hüquqi-siyasi müstəviyə daşıdı.

Ən mühüm dəyişiklik beynəlxalq leksi­
konda baş verdi. Uzun illər “Dağlıq Qarabağ 
münaqişəsi” kimi təqdim olunan problem 
mərhələli şəkildə “post­münaqişə nizam­
lanması” anlayışı ilə əvəzlənməyə başladı. 
Münaqişənin artıq mövcud olmadığı fikri 
praktiki addımlarla möhkəmləndirildi: su­
verenliyin bərpası, inzibati idarəetmənin 
tətbiqi, hüquqi mexanizmlərin işlədilməsi 
və beynəlxalq aktorlarla bu reallıq əsasında 
dialoqun qurulması.

Azərbaycan daha mürəkkəb, lakin daha 
e൵ektiv yol seçdi. Hərbi nəticənin doğurduğu 
hüquqi vəziyyət ön plana çıxarıldı.  Post­mü­
haribə reallığının formalaşdırılması eyni za­
manda qarşı tərəfin manevr imkanlarını da 
daraltdı. Münaqişə ritorikasının aktuallığını 
itirməsi Ermənistanın və onun dəstəkçilərinin 
beynəlxalq platformalarda əvvəlki diskurs­
dan istifadə imkanlarını zəiflətdi. “Status”, 
“vasitəçilik” və “keçid dövrü” kimi anlayış­
lar tədricən gündəmdən çıxdı, onların yerini 
sərhədlər, suverenlik və regional əməkdaşlıq 
kimi daha konkret və hüquqi kateqoriyalar 
aldı.

Prosesin siyasi mahiyyəti ondan ibarətdir 
ki, Azərbaycan öz qələbəsini dinamik siyasi 
reallığa çevirdi. Post­münaqişə mərhələsi ak­
tiv nizamlanma dövrü kimi təqdim olundu.  
Qalib dövlət statusuna baxmayaraq, rəsmi 
Bakı, eyni zamanda, regional sülh təşəbbüs­
lərinin müəllifi kimi çıxış edir.  Qalib dövlət­
lərin ənənəvi davranış modeli adətən üstünlük 
mövqeyinin qorunması və diktəedici ritorika 
üzərində qurulur. Azərbaycan isə post­müha­
ribə mərhələsində bu klassik şablonu qıraraq 
fərqli siyasi xətt seçdi. Rəsmi Bakı hərbi­siya­
si üstünlüyü status kvo kimi dondurmaq əvə­
zinə, onu sülh təşəbbüskarlığına çevirdi. 

Sülh təşəbbüslərinin müəllifi olmaq 
Azərbaycanın beynəlxalq mövqeyini key­
fiyyətcə dəyişdirdi. Bakı müzakirə olunan 
mövzuların çərçivəsini özü müəyyənləşdir­
məklə həm gündəliyi, həm də terminologiya­
nı formalaşdırdı. Sülh müqaviləsi, qarşılıqlı 
tanınma, sərhədlərin delimitasiyası kimi an­
layışlar artıq təşəbbüs xarakterli mövqedən 
irəli sürüldü.  Belə bir xəttin siyasi çəkisi 
ondan ibarətdir ki, Azərbaycan güc faktoru­
nu hüquqi mexanizmlərlə çərçivələndirdi. 
Gücün hüquqla legitimləşdirilməsi modeli 
müasir beynəlxalq münasibətlərdə ən daya­
nıqlı davranış forması hesab olunur. Çünki bu 
halda dövlət normativ haqlılığa istinad edir. 
Bakı məhz bu normativ haqlılığı formalaşdı­
raraq öz mövqeyini uzunmüddətli müstəviyə 
daşıdı.

Sülh təşəbbüskarlığı, eyni zamanda, 
Azərbaycanın məsuliyyətli regional aktor 
imicini möhkəmləndirdi. Qalib tərəfin barı­
şıq çağırışları beynəlxalq auditoriyada sabit­
lik axtarışı kimi oxundu. 

Azərbaycan, eyni zamanda, çoxvektorlu 
xarici siyasət kursunu seçərək Qərb, Rusiya, 
Türkiyə, Çin, İslam dünyası və Qoşulmama 
Hərəkatı xəttlərini bir­birinə qarşı qoymadan 
paralel və çevik şəkildə idarə edir. Müasir 
beynəlxalq münasibətlər sistemində çoxvek­
torlu siyasət geosiyasi zərurətdir. Lakin bu 
yanaşmanın uğuru onu institusional mexa­
nizmlərə çevirməklə ölçülür. Azərbaycanın 
son illərdə fərqləndiyi əsas məqam da məhz 
budur: balans siyasəti davamlı dövlət xətti 
formasını alıb.

Rəsmi Bakı Qərb, Rusiya, Türkiyə, Çin, 
İslam dünyası və Qoşulmama Hərəkatı ilə 
münasibətləri bir­birini bir­birini tamamla­
yan istiqamətlər kimi qurur.  Çoxvektorlu 
xəttin institusionallaşması onun şəxslərdən 
və konyunkturadan asılı olmamasında özü­
nü göstərir. Müxtəlif beynəlxalq formatlarda 
paralel iştirak, ikitərəfli və çoxtərəfli mexa­
nizmlərin eyni vaxtda işlədilməsi, regional 
və qlobal platformalarda aktivlik bu siyasətin 
artıq idarə olunan sistemə çevrildiyini sübut 
edir. 

Xüsusilə diqqətçəkən məqam ondan 
ibarətdir ki, Bakı böyük güclər arasında qar­
şıdurma dərinləşdiyi bir dövrdə tərəf seçmək 
məcburiyyətinə düşməmək üçün diplomatik 
çevikliyini qoruyur. Qərblə enerji və təhlükə­
sizlik dialoqu davam etdiyi halda, Rusiya 
ilə regional sabitlik məsələləri üzrə əlaqələr 
saxlanılır, Türkiyə ilə strateji müttəfiqlik 
dərinləşdirilir, Çinlə iqtisadi və logistika 
əməkdaşlığı genişləndirilir, İslam dünyası və 
Qoşulmama Hərəkatı çərçivəsində isə siyasi 
dəstək bazası möhkəmləndirilir.  Müxtəlif 
mərkəzlərlə əməkdaşlıq edən, lakin heç biri­
nin orbitinə daxil olmayan dövlət imici Bakı­
ya əlavə manevr imkanları verir. 

Nəqliyyat, enerji və logistika layihələri 
(Şərq–Qərb, Şimal–Cənub) ölkəni geoiqti­

sadi körpü statusuna yüksəldib. Rəsmi Bakı 
üçün kommunikasiya xətlərinin açılması 
və işlək mexanizmə çevrilməsi strateji təsir 
alətidir. Nəqliyyat, enerji və logistika təşəb­
büsləri Azərbaycanın regional sistemdə ye­
rini dəyişdirərək onu periferiyadan mərkəzə 
doğru çəkib.

Şərq–Qərb və Şimal–Cənub dəhlizləri 
qarşılıqlı asılılıq yaradan siyasi platforma­
lar kimi çıxış edir. Burada əsas fərq ondan 
ibarətdir ki, Azərbaycan kommunikasiya la­
yihələrini müstəqil strateji baxış əsasında for­
malaşdırır. Xarici aktorların təşəbbüslərinə 
qoşulan passiv iştirakçı kimi deyil, layihələ­
rin müəllifi və idarəedicisi rolunda çıxış edir. 
Kommunikasiya xətlərinin təhlükəsizliyi və 
davamlılığı məsələsi artıq regional aktorlar 
üçün Azərbaycanla əməkdaşlıqdan asılı hala 
gəlir.

Enerji marşrutlarının diversifikasiyası da 
bu modelin mühüm tərkib hissəsidir. Azər­
baycanın enerji infrastrukturu tetibarlılıq və 
sabitlik amili ilə ön plana çıxır.  Regional 
kommunikasiya mərkəzinə çevrilmək eyni 
zamanda siyasi risklərin bölüşdürülməsi 
deməkdir. Azərbaycan üzərindən keçən xət­
lərdə maraqlı olan dövlətlərin sayı artdıqca, 
ölkənin sabitliyi kollektiv maraq obyektinə 
çevrilir. 

Bakı post­münaqişə mərhələsində mə­
suliyyətli və proqnozlaşdırılan aktor imici 
formalaşdıraraq beynəlxalq tərəfdaşlıq şə­
bəkəsini də genişləndirib. Post­münaqişə 
mərhələsində beynəlxalq legitimlik hərbi 
üstünlüyün tanınmasından daha mürəkkəb və 
çoxqatlı anlayışdır. Azərbaycan bu mərhələ­
də impulsiv güc nümayişindən uzaq duraraq, 
davranışlarını proqnozlaşdırılan və rasional 
çərçivədə saxladı. Məhz bu xətt Bakının bey­
nəlxalq sistemdə qəbul olunma səviyyəsini 
əhəmiyyətli dərəcədə yüksəltdi.

Proqnozlaşdırılan aktor imici xüsusilə 
böyük güclər və beynəlxalq institutlar üçün 
həlledici faktordur. Azərbaycan post­mü­
naqişə dövründə kəskin siyasi ziqzaqlardan 
yayınaraq mövqelərində ardıcıllıq nümayiş 
etdirdi. Eyni prinsipial mövqe müxtəlif plat­
formalarda təkrarlanaraq etibarlılıq yaratdı. 
Beynəlxalq legitimliyin genişlənməsi həm 
də tərəfdaşlıq coğrafiyasının şaxələnməsi ilə 
müşayiət olundu. Azərbaycan yeni aktorlarla 
da əməkdaşlıq imkanlarını artırdı. Əməkdaş­
lıq formatları daha dərin, daha institusional 
və uzunmüddətli xarakter almağa başladı. 

Əvvəlki dövrlərdə suverenlik daha çox 
qorunan dəyər kimi təqdim olunurdusa, indi­
ki mərhələdə o, icra olunan siyasət formasını 
alıb. Azərbaycan öz mövqelərini praktiki ad­
dımlarla təsdiqləyir. Suverenlik diskursunun 
güclənməsi, eyni zamanda, daxili və xarici 
siyasət arasında əlaqənin möhkəmlənməsi 
deməkdir. Xarici arenada nümayiş etdirilən 
prinsipiallıq daxili legitimliklə qidalanır, 
daxili siyasi sabitlik isə xarici manevr imkan­
larını artırır. 

Böyük güclər arasında rəqabət dərinləş­
dikcə, kiçik və orta dövlətlər üçün əsas risk 
təzyiq altında seçim etməyə məcbur qalmaq­
dır. Azərbaycan isə balanslaşdırılmış maraq 
siyasəti ilə bu riski minimuma endirir və özü­
nü qarşıdurmaların kənarında dayanan rasio­
nal aktor kimi mövqeləndirir.

Son olaraq qeyd edək ki, Azərbaycanın 
post­müharibə dövründə sərgilədiyi davranış 
modeli strateji dövlət ağlının təzahürüdür. 
“Strateji sıçrayış” anlayışı məhz Bakının 
gücü legitimliklə, maraqları balansla və qələ­
bəni davamlı siyasi üstünlüklə əvəzləməsini 
ifadə edir.

